
				Ta strona została uwierzytelniona.

In mortem immaturam illustrissimi principis

domini Ioannis de ducibus Lithuaniae, praesulis Posnaniensis,

epicedion


auctore Stanislao Chroscesio Nigro Ciechanoviensi[1].


O mortem horrendam et crudelia numina, Parcae,
Errat cur vester sic sine lege furor?

Sternitis[2] insontes nulla ratione malisque
Vestra solent longos ducere fila dies.

Ecce virum nulli vera pietate secundum
Mors intempesta falce peremit atrox.

Qui, nisi fata secus voluissent, munere vitae
Aeterno fungi tempore dignus erat.

O mors et sacrae, nimium mala numina, Parcae,
Praestitit hic vestras ah! cecidisse manus!

Temperet a lacrimis sibi quis? qui talia cernens
Funera non ploret, durior ille fera est.

Concidit ante diem permagni nominis heros,
Unica Sarmatici gloria spesque soli.

Princeps, dux, pater et praesul venerande, Ioannes,
Sicne tibi ascriptas pascere pergis oves?

O spes mendaces, fallax o gloria terrae!
Hei, quam mendaci est taetrius ore nihil!

Non talem facies, non ipsa spoponderat aetas,
Te fore, cur cinis es, qui modo praesul eras?

Nos aliud quiddam de te speravimus omnes,
Dedita turba tibi qui modo cumque sumus.

Scilicet ad iustam posses et[3] scandere metam
Vitae et in officio consenuisse tuo.

Et mihi, si modo sum sacro[4] numerandus in albo
In probitate tua spes animosa fuit.

Nam mea colla mari vastis et mersa procellis
E mediis poteras tollere solus aquis.



	↑ W kopii: Autore Stanislaeo Chroscelio (?) Nigro Czijechanouiensi.

	↑ W kopii: Sternite.

	↑ Et wydaje mi się rozwiązaniem abrewiatury niewyraźnej w kopii edycyi.

	↑ Jeżeli autor sacro napisał, to może ze słów tych wnosićby można, że przed wyjazdem do Lipska był clericus minorum ordinum.

